D. Preekreeks oor Nehemia: Peter Langerman
Week 1/2:  Beplanning van visie (Hier is net 5 preke. Die Bybelstudie strek oor 6 weke. Alhoewel dit nie direk met mekaar saamhang nie, kan dit saam gebruik word. Besluit self of jy by week 1 of 2 van die Bybelstudie hiermee wil begin, sou jy dit saam doen.)
Neh 1:1–11

Op dag ses van die rampspoedige sending van Apollo 13, moes die ruimtevaarders ‘n noodgedwonge kritiese koersaanpassing maak. Indien hulle sou faal, sou hulle nooit weer na die aarde terugkeer nie.

Om krag te bespaar, het hulle die rekenaar waarmee die ruimtetuig bestuur is, afgeskakel. Nogtans moes die ruimtevaarders die twee hoofmotore vir nege en dertig sekondes stuur, maar hoe gemaak sonder die rekenaarsisteem? Ruimtevaarder Jim Lovell was oortuig dat, indien hulle deur hulle baie klein venstertjie op ‘n spesifieke punt in die ruimte sou kon fokus, hulle die tuig met die hand sou kon stuur. Dié fokuspunt was hulle eindbestemming – die aarde.

In die lokettreffer-film, Apollo 13, wat in 1995 gemaak is, beleef die kyker hoe Lovell vir nege en dertig angswekkende sekondes gefokus bly op die aarde. Deur nie fokus te verloor op dié verwysingspunt nie, het die ruimtevaarders ‘n ramp voorkom.

Die Woord herinner ons daaraan dat jy jou lewensroeping net suksesvol kan uitleef met “die oog gevestig op Jesus, die Begin en Voleinder van die geloof” (Heb 12:2).

Vandag wil ons kyk na die visie van Nehemia.

Hoekom wil ons kyk na ‘n boek wat in 450 vC geskryf is?

Twee baie belangrike redes. Eerstens: Nehemia is een van die grootste visionêre leiers in die Bybel. Hy het een van die heel verstommendste projekte in die Bybel suksesvol deurgevoer – die herbou van die muur om Jerusalem. Tweedens beskryf die eerste hoofstuk van die boek Nehemia die stap vir stap proses rakende die voorbereiding van visie.

1. Versamel inligting

Die verhaal van Nehemia, seun van Gakalja. Dit was in die maand van Kislef, die twintigste jaar. Ek was in die vestingstad, Susan. Ganani, een van my mede-amptenare, het daar aangekom uit Juda, hy en ‘n paar ander manne. Ek het by hulle navraag gedoen oor die Judeërs wat uit ballingskap vrygelaat is en teruggegaan het, en oor Jerusalem, en hulle het vir my gesê: “Die ballinge wat teruggegaan het, beleef daar in die provinsie Juda groot ellende en smaad. Die muur van Jerusalem lê om, en die stadspoorte is verbrand.” (Neh 1:1-3)
Nehemia het die persone met eerstehandse kennis oor die toestand in Jerusalem, ondervra. Hy het al die moontlike inligting versamel oor die omstandighede daar en dit bestudeer. Hoekom?

Omdat Nehemia die kernbeginsel verstaan het: visie word gebore uit grondige kennis.

Dit is nie “ongeestelik” om navorsing te doen, kennis te versamel en daaroor te dink nie.

Eerstens, versamel kennis oor die kerklosmense in jou gemeenskap. Somtyds sal jy hoor dat mense sê: “Al wat jy moet doen is om die Woord van God te verkondig.” Dit is nie waar nie. Die verkondiging van die inspirerende en “onfeilbare” Woord ís sentraal en fundamenteel. Ons moet die Woord aan mense verkondig sodat hulle Jesus Christus kan leer ken, máár dit is ook baie belangrik om hierdie mense, wie ons wil bereik, te probeer verstaan.

Dink aan wat Paulus gesê het in 1 Korintiërs 9:19-23.

19Hoewel ek vry is en van niemand afhanklik nie, het ek my aan almal diensbaar gestel om soveel as moontlik mense vir Christus te wen. 20Vir die Jode het ek soos ‘n Jood geword om Jode te wen. Hoewel ek self nie meer onder die wet is nie, het ek my vir dié wat onder die wet staan, onder die wet gestel om hulle te wen. 21Hoewel ek nie sonder die wet van God is nie maar onder die wet van Christus, het ek vir die wat sonder die wet is, geword soos een sonder die wet om hulle te wen. 22Vir die swakkes het ek swak geword om die swakkes te wen. Vir almal het ek alles geword om in elke geval sommige te red. 23Dit alles doen ek ter wille van die evangelie, sodat ek aan die vrug daarvan deel kan hê.

Paulus het (dus) die nodige inligting versamel van al die mense wat hy wou bereik, en dit bestudeer – hetsy of dit Jode, mense onder die wet of swakkes was.

Die tweede aspek wat ons moet bestudeer, het te doen met die kerke wat uitreik na hierdie kerklos of verstote mense. Wanneer jy oor iets wil leer, gaan steek jy kers op by diegene wat doen wat jy wil doen, en wat dit goed doen!

2. “Heilige ontevredenheid/ongemak” met die status quo

Nehemia se hart het vir altyd verander nadat hy op hoogte van die toestande in Jerusalem gekom het. Kyk na sy reaksie in vers 4.

By die aanhoor van dié woorde het ek gaan sit en gehuil ... (1:4a)

Nehemia se hart was gebroke. Gód het sy hart gebreek oor die mense van Jerusalem en die toestande daar. God laat toe dat Nehemia oor Jerusalem voel soos wat Hy daaroor voel. God laat Nehemia toe om Jerusalem te sien soos wat Hy dit sien.

Visie word gewoonlik gebore uit hartseer en swaarkry. Dit (moet) kom vanuit die hart.

Dink na oor die volgende:

· Jesus het geween oor die (een) verlore skaap van Israel (Matteus 10:6)

· Moses tree in die bres vir die Israeliete (Eksodus 17:4)

· Jeremia treur oor die las wat hy moet dra.

Solank as wat jy tevrede is met jou huidige situasie/status quo, sal jy nie God se droom vir jou ontdek nie. Solank as wat jy gelukkig is met jou huidige situasie, sal God nie met jou praat nie. As ons meer besorg is daaroor om “nie die boot te skud nie as oor die brandende poorte van die hel”, sal ons nie God se plan vir die kerk ontdek nie.

God gee vir ons sy visie wanneer ons desperaat is. Hy praat met ons wanneer ons hele hart, ons verstand en siel op Hom gerig is. Wanneer ons honger en dors na God, ontdek ons Hom.

Geseënd is die wat weet hoe afhanklik hulle van God is, want aan hulle behoort die koninkryk van die hemel. (Matteus 5:6)

3. Om te vas 

Ek het gaan sit en gehuil en dae lank getreur. Ek het gevas en tot die God van die hemel gebid. (Neh 1:4b)

Vas is die onthouding van kos of die weerhouding van die beoefening van ‘n aktiwiteit, om sodoende meer ernstig tyd en aandag aan gebed af te staan. Jy gee doodgewoon iets op in jou daaglikse roetine sodat jy meer tyd en energie aan gebed kan spandeer. “It involves a giving up and an adding to.” 

Dít is ‘n manier om na God te soek, en ons moet dit nie miskyk nie. Jy kan nie met eerlikheid en integriteit sê dat jy na die visie/wil van God gesoek het voordat jy nie ook in tye van vas na Hom gesoek het nie.

4. Gebed 

Nehemia het ‘n belangrike verbintenis tot gebed gehad. Hy het die verhouding tussen gebed en visie baie goed verstaan.

Kyk na sy verbintenis:

Ek het gesê: Ag, Here, God van die hemel, groot en ontsagwekkende God wat u verbond en u troue liefde handhaaf teenoor dié wat vir U liefhet en u gebooie gehoorsaam, luister tog, gee tog ag op die gebed wat ek, u dienaar, sonder ophou tot U bid. Ek bid vir u dienaars, die Israeliete, ek doen belydenis van die sondes wat ons teenoor U begaan het. Ook ek en my familie het gesondig. (Neh 1:5-6)

Nehemia het vir ‘n hele aantal dae gevas, maar hy het vir ‘n hele aantal maande gebid. Hy het sy visie van begin tot einde in gebed geplaas. Kyk hoe eindig hy sy gebed:

Ag, Here, luister tog na die gebed van u dienaar en die gebed van u dienaars, hulle vir wie dit ‘n vreugde is om u Naam te eer. Laat my tog voorspoedig wees met wat ek vandag wil doen. Laat hierdie man my simpatiek gesind wees. (Neh 1:11)

Die een probleem wat maak dat ons nie God se visie ontvang nie, is omdat ons sukkel om God se stem te hoor. Ons is dikwels so besig om God te dien, dat ons nie stil genoeg kan word om Sy stem te hoor nie. Ons is so besig met goeie dinge, dat ons nie by die Beste uitkom nie!

B - Being

U - under

S – Satan’s

Y – Yoke

Baie keer lei ons aan die Elia-sindroom – ons is so besig om dinge vir God te doen, dat ons nie tyd het om God te soek nie. Die probleem wat ontstaan deur nie tyd aan gebed af te staan nie, is: dat slegs hulle wat met God praat, Hom gewoonlik die beste hoor. Hulle wat egter nié gereeld met God praat nie, hoor Hom dikwels glad nie.

5. Wag op God

Uiteindelik moet ons leer om te wag. En ons is sleg hiermee, want ons sukkel om by ‘n robot te wag, in ‘n lang ry by die bank, ens. Hoe wil ons nog op God wag? Dit is gewoonlik die moeilikste deel van ‘n mens se geloofslewe, omdat God nie deel van ons daaglikse “tydrooster” is nie.

Kyk ‘n bietjie wat het agter die skerms gebeur tydens Nehemia se visioneringsproses:

· Die mure van Jerusalem het vir sewentig jaar plat gelê.

· Nehemia was vir twintig jaar in die koning se diens.

Selfs nadat Nehemia begin beplan het aan sy visionering, het hy ‘n vier maande terugval gehad. Hoofstuk 1 het afgespeel in “Kislev”, die Persiese naam vir Desember. Kyk na hoofstuk 2, dit speel af in “Nisan” – nie die Japanese motor nie, maar die maand April.

Ek weet nie van jou nie, maar ek haat dit om te wag. Geduld is nie een van my geestelike gawes nie. Gewoonlik wanneer jy dit die minste kan bekostig, gebeur die volgende: jy hardloop gou by Checkers in om ‘n brood te koop, maar die persoon voor jou koop genoeg kos om ‘n klein weermag te voed; of jy gaan na die OTM en die persoon voor jou is besig om al sy spaargeld te trek. Ons het ‘n haastige (kits) geaardheid.

Visie word gewoonlik gegee aan hulle wat geduldig wag.

Maar die wat op die Here vertrou, kry nuwe krag. Hulle vlieg met arendsvlerke, hulle hardloop en word nie moeg nie, hulle loop en raak nie afgemat nie. (Jesaja 40:31)

Gevolgtrekking

Definisie van God se wil:

· Doen die regte ding

· Op die regte manier

· Vir die regte rede

· Op die regte tyd.

Let net weer ‘n bietjie op die belangrikheid van tydsberekening: Die verskil tussen ‘n nulletjie en ‘n ses, is “timing”!

Week 3:  Wat gebeur met ‘n gemeente/kerk met ‘n visie

Nehemia 2:1-6

Sonder ‘n visie sal die gemeente (verlore) (ver)gaan (kan die gemeente nie groei nie). 

Die Woord van God is baie duidelik hieroor – as ons as Sy kinders nie nuwe (vars) openbarings of bekendmakings van Hom ontvang nie – maw as ons nie sy wil soek sodat ons kan uitvind wat Hy deur ons wil doen nie, sal ontelbare mense om ons verlore gaan. Ons, u en ek, moet ons oë op God gerig hou en op Hom fokus en op wat God deur ons wil doen, anders word ons selfsugtig en lui. Die kerk (gemeente) word ‘n verlengstuk van my: “Dit gaan goed met my, hierdie is my kerk en ek hou van die manier waarop dinge nog altyd verloop het.” Dit is presies wat gebeur wanneer ons nie nuwe visie van God ontvang nie. Ek dink nie God is baie gelukkig met so ‘n houding nie – eintlik dink ek dit veroorsaak dat God kwaad, maar ook hartseer word vir ons, sy kinders. Ek glo dat God sy kinders roep om kinders te wees wat kan hoor wat Hy van ons verlang en dat ons dit sal doen.

‘n Kerk met ‘n visie is ‘n kerk wat in die gemeenskap ‘n verskil kan maak vir die Koninkryk en so aan die wil van God gehoorsaam kan wees. Kom ons kyk wat gebeur as ‘n gemeente ‘n visie het. Visie begin by die leierskap in die gemeenskap, maar om ‘n verskil te maak moet dit ‘n gedeelde visie wees. Met ander woorde, elkeen wat hierdie sy huis noem moet verstaan waartoe God ons geroep het. Ons moet saamwerk en ontdek wat elkeen se bydrae is om hierdie visie ‘n werklikheid te maak. Wat God vir ons elkeen begeer is dat die visie deel van elkeen se hart en lewe sal word – sodat ons elkeen daarvoor sal bid en dit ons eie sal maak en daaraan sal deelneem.

Wat beteken ‘n visie vir ‘n kerk?

1. Visie vernuwe ons

Nehemia 2:4b

Nehemia het voor die aangesig van die Here gesoek na antwoorde en in hierdie soektog het God met hom gepraat. Ons leer hieruit dat Nehemia deur die hele proses voortdurend in gesprek met God was. Sodoende was God in staat om aan te toon en te bevestig wat hy aan koning Artasasta wou sê.

Wanneer ons werklik ernstig na God soek en aan Hom vra wat Hy wil hê ons moet doen en wat ons moet wees, sal Hy ons antwoord. Sodoende kry ons ‘n nuwe/vars openbaring van God oor wat Hy werklik wil hê ons met doen. Nie vyf of tien jaar die toekoms in nie – NOU!

2. ‘n Visie inspireer ons

Nehemia 2:8(b)

My God het sy goeie hand oor my gehou, en die koning het my versoek toegestaan.

U sien dat Nehemia grootliks geïnspireer was omdat hy geweet het God is saam met hom op hierdie avontuurlike reis. Hy was in staat om ernstig te volhard in sy versoeke – selfs op onbekende terrein by die Persiese koning. Onthou, die Jode was op hierdie stadium steeds in ballingskap en Nehemia het nie hier met ‘n ander Jood onderhandel nie, maar met sy gevangenemer.

Wanneer ons ‘n nuwe visie van God ontvang, gee dit aan ons ‘n groter gevoel van vennootskap met Hom in die uitbreiding van die Koninkryk. Ons word aangemoedig omdat ons weet Hy is saam met ons en dat dit sy wil is. Hy wil ons gebruik om groot dinge te doen.

3.
‘n Visie gee aan ons rigting

Nehemia 2:11

Om te doen wat hy voel die Here se wil is, het Nehemia geweet hy sal moet gereed maak en gaan na die plek waar die werk gedoen moet word. Wanneer hy eers in Jerusalem is, kan hy gaan ondersoek instel, opnames maak en planne maak vir die uitvoering van die visie.

As ons nie versigtig is nie, kan baie van wat ons doen, eintlik niks vir die Here beteken nie. As ons net besig is om in stand te hou, of ‘n verkeerde koers inslaan, voer ons nie die wil van God uit nie. Met visie verstaan ons waar die areas van behoefte in die gemeente is wat aangespreek moet word. Ons vind so uit watter opleiding ons as kinders van die Here nodig het. Ons kan dan programme in werking stel waardeur ons God se wil uitvoer. Net omdat iets twintig jaar gelede gewerk het, beteken dit nie dat dit steeds vandag sal werk nie. So kan iets wat twintig jaar gelede nie gewerk het nie, weer vandag baie suksesvol wees.

Ons moet egter weet waarheen ons oppad is sodat ons nie verdwaal nie. Dit is een ding om in ‘n onbekende plek te wees, maar steeds te weet waarheen jy op pad is, maar ‘n ander ding om presies te weet waar jy is, maar nie te weet waarheen jy op pad is nie. 

4.
Visie gee momentum

Nehemia 2:18

Nehemia het ‘n opname gemaak van alles wat God hom gewys het, ‘n perfekte visie geformuleer en dit met al die ander teenwoordig gedeel. Dit is wanneer almal verstaan wat God se wil is dat daar eenheid kom en momentum is. Die ander teenwoordig het dadelik gesê: “Kom ons begin...”

Wanneer ons saam bid en met mekaar deel oor die visie wat God ons gemeente gegee het, gebeur daar iets wat momentum gee. Eenheid. Dit was ‘n gemeenskaplike grond en toekoms wat hulle laat sê het “kom ons begin”. Eenheid is kragtig op spirituele gebied. Die eenheid hier ter sprake spruit voort uit die oortuiging dat wat God wil hê, belangriker is as wat ek wil hê. Dit is ‘n begrip vir en eienaarskap neem van God se visie vir hierdie stad/dorp.

Die kerk in Handelinge 2 het ‘n visie gehad wat vir God toegelaat het om die Heilige Gees oor hulle uit te stort, en die gevolge was verstommend.

God wil dieselfde met ons doen.

Week 4:  Ons is saam hierin

Wie gebruik God om sy wil hier op aarde uit te voer? Wie gebruik God om Sy wil te doen, ‘n impak te maak op ander se lewe en om te help met die moeilike take in die lewe? Daar is ‘n eenvoudige antwoord, Hy gebruik elkeen van ons! Almal! Omdat God elkeen van ons gebruik – vir jou en vir my – wil ek graag praat oor hoe om ‘n rolspeler te wees in God se aktiwiteite in hierdie wêreld.

Jy het seker al gehoor dat gesê word “elke ding het ‘n plek en elke ding moet in sy plek wees” – dieselfde geld vir mense. Elkeen het ‘n plek in hierdie wêreld en moet in sy/haar plek wees. Wanneer mense op hulle plekke is, daardie spesiale plek wat God vir elkeen het, en hulle gebruik die gawes wat God aan hulle gegee het om die taak te verrig wat God aan hulle opdra, is dit werklik besielend. Dit is ook baie motiverend, bring baie vreugde en trek só ander nader. Mense word aangetrek deur die vreugde en energie en die inherente behoefte wat daar in elke mens is om te behoort en nodig te wees.

Het jy ‘n plekkie op God se muur? Natuurlik het jy! Het ek ‘n plekkie op die muur? Absoluut! Ek hoop dat elkeen van ons aan die einde van die diens duideliker sal weet waar ons plekkie op die muur is. God verwag van elkeen van ons om te doen wat ons kan, met dit wat ons het om die taak wat Hy vir ons gegee het, uit te voer. Sy plan in die wêreld en spesifiek hier in die gemeente.

Ons sien dat Nehemia ‘n lys maak van die name, hulle plekke van oorsprong sowel as die plekke op die muur waar elke persoon of groep gewerk het.

Hierdie boek in die Bybel word Nehemia genoem omdat hy die skrywer is, maar dit kon net sowel geheet het “Die Werkers”. Selfs Nehemia gee aan die werkers erkenning wanneer hy in Nehemia 4:6 skryf: “Ons het bly bou aan die muur ... Die mense se hart was in die werk”. Nehemia het ‘n groot uitdaging in die gesig gestaar en het ‘n groot geloof gehad in ‘n groot God, maar hy sou min kon vermag as daar nie soveel toewyding by die mense was wat die muur herbou het nie. 

Kom ons kyk na die Skrif: Nehemia 3 – 4:2
Dit is die tweede keer dat ons van Sanballat hoor. In hoofstuk twee lees ons dat Sanballat, Tobija en Gesem gelag het oor Nehemia se plan om die muur te herbou en smalend gevra het of Nehemia en sy mense in opstand wil kom teen die koning van Persië. Ons gaan nie vandag na hierdie drie persone kyk en na die teenstand teen Nehemia en die Jode nie, want volgende keer gaan ons kyk na hierdie teenstand (weerstand) wat van buite na ons kom sowel as uit ons eie geledere ...

Kyk na beide – wát Sanballat sê en hóé hy dit sê (toon van gesprek). Hy het gepraat van die arme Judeërs en ek dink nie dat ons veel van hom verskil nie. Ons kry slagters, bakkers, handelaars, politici en ander wat aan die muur werk. Nehemia of eintlik God, het mense daar gehad wat niemand ooit sou kon verwag dat hulle so ‘n werk sou aanpak en voltooi nie.

Sanballat het aangehou om nie net met die werkers te spot nie, maar ook oor die kwaliteit van die werk en die tipe materiaal wat gebruik is. As ons verder lees, sien ons dat Tobija terug is in die prentjie en die opmerking maak dat selfs ‘n klein jakkalsie die muur inmekaar sal laat tuimel as hy daarteen sou opspring. Nehemia het homself in ‘n desperate situasie bevind met mense wat onbevoeg was en mee gespot word - maar tog word die werk gedoen.

So wat leer ons uit hierdie deel van God se Woord?

1.
Heg waarde aan elkeen!

Soos ons vroeër gesien het, daar is ‘n plek vir elkeen van ons en elkeen moet op sy/haar plek wees. Dit staan baie duidelik in die Skrif. Nehemia bevind homself besig om God se plan uit te voer met mense wat hy nie ken nie en dus met vaardighede wat hy nie gehad het nie.

As jy hierdie muur moes gaan bou, dink vir ‘n oomblik watter tipe mense jy sou werf om die werk vir jou te doen? Dink ‘n oomblik na. As dit ek was, sou ek mense uit die boubedryf kies – persone met groot sterk arms in moulose hemde, harde plastiek hoede oor die poniesterte en miskien ‘n tatoeëermerk of twee. Maar Nehemia se mense se mae het dalk oor hulle broeke gehang en gelyk of dit gaan afval. Kry julle die prentjie? Watter tipes het Nehemia, oftewel God, gebruik? Eenvoudig, hy het ‘n ieder en ‘n elk gebruik – absoluut almal! God kan enigeen gebruik wat gewillig is!

Kyk na Neh 3:1. Die hoërpriesters was eerste op die lys en hulle het eerste begin. Wat ‘n gesig moes dit wees om te sien hoe die priesters begin klippe dra en klei aanmaak sodat die werk aan die muur kon begin. So ‘n kantnota vir elkeen in ‘n leiersposisie – volgelinge sal slegs doen wat hulle jóú sien doen!

Wat is nodig om so ‘n diverse groep mense aan te trek? Wat vra dit? Dit vra ‘n duidelik gedefinieerde visie of plan wat baie goed gekommunikeer word. Nehemia het dit baie mooi aan hulle voorgelê. Hy het gesê: “Hier is wat ons gaan doen en hoe ons dit gaan doen. Dit is hoekom dit so belangrik is!” Hier is die wat, hoe en waarom. Nehemia het selfs verder gegaan toe hy Sanballat met hierdie woorde aan die einde van hoofstuk 2 antwoord: “Die God van die hemel sal ons laat slaag in wat ons doen!” ‘n Wonderlike visie trek wonderlike mense aan! ‘n Groot plan laat groot mense aan boord spring!

Hoe baie van julle hou daarvan om die lang lyste van name in die Bybel te lees? Ek ook nie! Meeste van die tyd probeer ek om dit oor te slaan om by die werklik “goeie tekste” uit te kom. Maar ek het nou tot die besef gekom dat daar ‘n goeie rede is waarom hierdie naamlyste in die Bybel ingesluit is. God het hierdie lange lyste vir ‘n baie goeie rede daar geplaas. God hou daarvan om name op te teken. Dit wys dat God die werk sowel as die werkers raakgesien het. Dit wys dat God omgee vir die werk sowel as die werkers. Dit wys vir my, en hopelik ook vir jou, dat God ons nie vergeet het nie – Hy sien my en jou werk raak.

Wanneer Johannes in Openbaring 2 aan die gemeente in Efese skryf, skryf hy dat God weet van hulle arbeid, dat God weet van die werk in Sy naam en dat hulle nie moeg geword het nie. God sien en gee om vir jou en vir my!

2.
Waardeer die krag van spanwerk!

Dit was ‘n baie groot taak waarvoor Nehemia geroep was om vir God te voltooi, en daar was geen manier dat hy dit alleen kon vermag nie. Soos ons gesien het, het ander mense na vore gekom om hulle deel te doen. Nehemia was nie alleen in hierdie poging om God te eer nie.

Het jy al ooit gevoel jy werk alleen vir God? Het jy al ooit alleen gevoel in die werk wat jy hier vir die kerk doen of miskien by ‘n ander Christen-organisasie waarby jy betrokke is? Het jy al ooit oorweldig gevoel deur die groot verantwoordelikheid op jou skouers? Vriend, God het jou nie gemaak om alles te doen nie! God het jou nie gemaak om meer as jou deel te doen nie! Jy sal uitbrand as jy probeer om alles self te doen. Ek sal uitbrand as ek alles self probeer doen. Jy is veronderstel om iets te doen, en ek is veronderstel om iets te doen, maar ons is nie ontwerp om alles te doen nie – ons sal uitbrand!

Erma Bombeck het die volgende geskryf: “Ja, ek is moeg. Vir jare het ek my bloedarmoede, middeljare, tekort aan vitamines, lugbesoedeling, waterbesoedeling, onderarm sproei, ooreet, diëte en dosyne ander kwale daarvoor geblameer. Geeneen hiervan is die oorsaak nie. Ek was moeg omdat ek oorwerk was.” Sy gaan voort om te bewys hoe oorwerk sy was:

200 miljoen mense in die VSA

84 mijoen is afgetree

75 miljoen is op skool

22 miljoen is in diens van die Federale regering

4 miljoen is in die veiligheidsdienste en dit laat 15 miljoen om die werk te doen!

14,800,000 werk vir die staat en plaaslike agentskappe, dit laat slegs 200,000 om die werk te doen.

188,000 is in hospitale, dit laat slegs 12,000 om die werk te doen

11,998 mense in tronke – so dit laat 2 persone om die werk te doen

en jy staan hier om na my te luister - so dit laat my alleen om die werk te doen!

Dit slaan jou dronk as jy so daarna kyk!

Nehemia het geweet niemand kan die werk alleen doen nie. Dit is waarskynlik die rede waarom hy vir die priesters gesê het hulle moet die muur slegs vanaf punt A to B voltooi – dit was al wat hulle moes doen. Wanneer die volgende groep begin het, het hy vir hulle gesê hulle moet slegs vanaf punt B tot C voltooi en dan, as hulle werk klaar was, moes die volgende groep vanaf C tot D voltooi en so aan - totdat die muur stuk vir stuk deur groepe voltooi is, elkeen het sy klein deeltjie gedoen totdat die hele projek voltooi was.

Dit is amper soos die ou vraag: “Hoe eet jy ‘n olifant? Een happie op ‘n slag!” ‘n Deeltjie vir elkeen – niemand hoef alles te doen nie. Dit is dieselfde in hierdie kerk/gemeente. Daar is bedieningsareas vir elkeen. God het ‘n werk vir jou in hierdie gemeente wat perfek pas by hoe Hy jou saamgestel het met jou geestelike gawes.

Nie alleen was dit ‘n reuse las van die werkers se skouers af toe hulle eers besef hulle hoef nie alles alleen te doen nie, maar hulle het ook groot ondersteuning en bemoediging ervaar deur die ander werkers by die muur te sien – wat elkeen hulle klein deeltjie doen. In hoofstuk 3 lees ons 23 keer – “en die volgende stuk is deur .... gedoen”. Sy aan sy, skouer aan skouer het hierdie span gedoen wat ‘n enkeling nie sou kon doen nie. Sukses kom deur die ondersteuning van ander. Sukses kom deur spanwerk!

Dit is soos die 80-jarige loots wat vir sy jaarlikse vlug-fiksheidstoetse moes gaan. Hy vind toe uit dat hy ‘n nuwe dokter het en hy word meegedeel dat hy nie die visie-toets op die skerm geslaag het nie, en dus nie weer kan vlieg nie. Die ou loots het by die jong dokter gesoebat dat hy hom sal toelaat om weer te vlieg waarop die dokter vra: “Hoe kan jy wil vlieg as jy so blind soos ‘n mol is?” Die ou man antwoord: “Spanwerk!”.  “Spanwerk?” vra die dokter. “Verseker. Wanneer ons gereedmaak om te land druk ek die vliegtuig se neus grondwaarts en gee brandstof – wanneer ek my mede-loots hoor skree, pluk ek die neus op en ons land veilig”. Nou dit is spanwerk, maar op ‘n manier weet ek nie of ek in die ou man se span wil wees nie – wat van jou? Daar is mag en waarde in spanwerk!

3.
Waardeer die effek van dryfkrag
Dryfkrag is belangrik. Nehemia beklemtoon die belangrikheid van gereelde inspeksie, beplanning en gebed. Wanneer ander sy gewilligheid sien, sy deeglikheid en sy werksetiek, besef hulle dat dit soos ‘n groot sneeubal is wat teen die heuwel afrol – dit raak groter en tel spoed op elke sentimeter wat dit verder rol.

Toe die priesters ywerig hulle deel van die muur begin bou het, het die ander toegekyk. Toe die distriks-bevelvoerder met sy werk begin by die Vullispoort, het ander toegekyk. Ek kan net dink hoe inspirerend dit sal wees om te sien hoe die burgemeester of lid van die Parlement begin stene aandra en swoeg om een op die ander te pak. Daar word nie gestop om koffie te drink nie of om ‘n plan te maak om by die werk weg te loop nie, maar daar word eerder gepoog om die beste te doen met die vaardighede wat God aan jou toegedeel het. Vaardighede wat God bedoel het gebruik moet word om die muur by die Vullispoort te herstel.

Ek kan my voorstel hoe die priesters, regeerders en sommige se dogters gekyk het hoe daar gewerk word. Hulle het waarskynlik op ‘n tyd gesê: “Haai, ek kan ook iets doen!” Miskien kon hulle nie die stene optel nie, maar dalk kon hulle vir die werkers gereedskap aangee. Miskien het sommige iets te ete aangedra of water om die moeë werkers se dors te les. 

Diens kweek diens en entoesiasme kweek nuwe entoesiasme. Hierdie momentum beweeg so vinnig dat ons teen vers 20 sien hoe Baruk ywerig sy deel van die muur aanpak!

Wat sou gebeur as Nehemia ‘n beroep op die mense gedoen het en niemand het na vore gekom om hulp aan te bied nie? Geen priesters, geen werkers van buite Jerusalem – niemand daag op nie. Weet u wat het ek gedink op daardie vraag? Hy sou die werk alleen aangepak het. God beplan die grootte van take – meeste van die tyd is dit eers klein. Die belangrikste is egter dat iemand begin. Nehemia sou na die muur gegaan het - dit sou eventueel mense se aandag getrek het en dan sou hulle by hom aangesluit het.

Bobby Hill was ‘n ag-jaar-oud seuntjie in die Tweede Wêreld-oorlog. Toe hy lees dat dr Albert Schweitzer in Afrika besig was met mediese eksperimente, wou klein Bobby op enige moontlike manier help. Hy gaan toe na ‘n apteek, koop ‘n botteltjie aspirine, skryf ‘n nota, vou dit om die bottel en pos dit aan Lt. Gen Richard Lindsey, die bevelvoerende offisier van die Geallieerde Magte in Suid-Europa. Toe Gen Lindsey die nota lees, het die momentum begin. Hy het vir sy vriende van die mooi briefie vertel: “General, if your planes are flying over Africa, could you please parachute these aspirin to Dr Schweitzer for me?” Vriende het vir vriende vertel en kort voor lank het dit in ‘n golf van ondersteuning verander. Teen dié tyd het die Italiaanse lugmag vier vragvliegtuie met ‘n vrag mediese voorrraad van meer as $400 000 na dr Schweitzer gestuur. Dr Schweitzer was stomgeslaan deur die reaksie wat die eenvoudige briefie van ‘n klein seuntjie veroorsaak het en hoe ander saamgewerk het om dit moontlik te maak.

Weet u hoe so ‘n klein seuntjie so baie kon vermag? Hy was bereid om betrokke te raak.

In hoofstuk 4:6 lees ons dat die muur tot helfte van die hoogte voltooi is, omdat mense betrokke geraak het en saamgewerk het.

Wanneer jy “deel”-neem, doen jy jou deel met jou hele hart. Let daarop dat helfte van die woord deelneem is “deel”.

Vriende, kyk links en regs van jou – jy is nie alleen nie! Hier is ander ook en hulle is gewillig om te help – so hoop ek – om saam te werk en hulle deel te doen. Hulle deel wat God vir hulle uitgesit het om te doen met die gawes en vermoëns wat Hy aan hulle toebedeel het. Miskien moet die vraag vir die week wees: “Here, waarvoor het U my gemaak. Wat het U bedoel moet ek doen?”

Week 5:  Een Heilige Passie

Nehemia 4: 1-14

“Oorwin Ontmoediging”

“Die Bybel leer ons om ons bure sowel as ons vyande lief te hê”, het G.K. Chesterton gesê, “waarskynlik omdat hulle gewoonlik dieselfde mense is!” Dit was in die geval van die Jode, waar hulle die muur van Jerusalem herbou het, verseker waar. In die verloop van die hoofstuk vind ons uit dat die mense van Jerusalem aan al vier die kante omring is deur vyandiggesinde mense – dit is hulle bure, wat hulle uiterste bes doen om hulle te ontmoedig om aan te gaan met die opdrag wat God aan hulle gegee het.

Soos wat ons die hoofstuk lees, is daar een ding wat duidelik na vore kom, en dit is die feit dat die Bybel nie die werklikheid van die situasie verdraai nie. Nee, hulle was werklike vlees-en-bloed mense met dieselfde reeks van emosies en fisiese sensasies as ons. Hulle was mense wat God kon prys en opgewonde raak oor sy werking in en deur hulle, net om die volgende dag te verval in moedeloosheid. Hulle sou vrywilliglik deelneem aan ‘n groot projek, maar wanneer die projek aan die gang kom, kom hulle, net soos ons as ons ‘n bouprojek takel, huis toe om seer spiere en gewrigte te versorg.

Hoe ons teëspoed hanteer, sê meer van ons karakter as enigiets anders. Wil jy regtig weet hoe iemand is/van watter stoffasie? Hou hom dop wanneer dinge skeep loop; wanneer hy onder druk verkeer; wanneer hy moet wag; wanneer iemand hom afsny in die verkeer; wanneer hy moeg en seer is. Sommige sal treur en ander sal floreer. Sommige sal leer uit die situasie terwyl ander boosaardig kwaad sal word. Ons kan sommer baie by Nehemia leer oor hoe om ontmoediging te verwerk.

Bronne van Ontmoediging:

1) Bespotting: v 1-3

Sanballat is regtig kwaad. Onthou net dat hy ‘n goewerneur van ‘n nabygeleë gebied was wat die potensiaal van ‘n sterk Jerusalem gevrees het, wat ‘n bedreiging vir sy gebied ingehou het. Nou is dit duidelik dat hierdie Jode ernstig was oor die projek, en dit het vir Sanballat ontstel. Hy neem gevolglik sy toevlug tot die wapen van ‘n verloorder: bespotting!

Thomas Carlyle het gesê, “Bespotting is die taal van die duiwel”, inderdaad, die Bybel dui aan dat Satan ‘n leuenaar en ‘n beskuldiger van broeders is. Dit is sy besigheid om te bedrieg en te ontmoedig, en, moenie ‘n fout maak nie: terwyl Sanballat en Tobija sy mondstukke was, was Satan die een agter die hele besigheid! En soms werk bespotting! Dit kan baie effektief wees. Dieselfde mense wat braaf sal staan wanneer daar op hulle geskiet word, vekrummel wanneer mense vir hulle lag. En dit is wat daardie vyande van God doen, en wel binne hoorafstand vanaf die werkers aan die muur:

Verkleineer hulle vermoëns

“Waarmee is die arme Judeërs besig?”

Sanballat, wat ‘n wêreldse man was, het geen idee gehad van wat dit beteken om werk te doen met die eer van God as primêre motief nie. Hy verklaar dat die Jode iets doms aanvang met die oog op óf mag óf wins – want mag, wins en plesier is die motiveerders van wêreldse mense; hulle kon geen ander motief verstaan nie.

Spot met hulle Ambisies

“Wil hulle vir hulle ‘n stadsmuur bou?”

Bespot hulle Optimisme

“Wil hulle offerandes bring ...?”

Wat hy waarskynlik hier bedoel, is iets soos: “Dink hulle dat hulle die muur kan oprig deur te bid? Glo hulle dat hulle toewyding aan God die muur op ‘n bonatuurlike manier sal laat opstaan uit die stof?”

Verkleineer hulle Entoesiasme

“...en in een dag klaarmaak?”
“Het hulle enige idee wat hulle probeer doen? Weet hulle nie dat hulle meer afgebyt het as wat hulle kan kou nie? Watter onrealistiese dwaasheid is dit nie om te dink dat hulle deur die puin kan grawe en sterk genoeg stene kan vind vir die taak nie - dan wil hulle nog ‘n stewige muur uit die gemors bou!” 

Ondermyn hulle Vertroue

“Wil hulle die klippe laat herleef...?

Die implikasie is “Nee, hulle het nie ‘n kans nie!”

Dan maak Tobija in vers 3 ‘n grap wat impliseer dat selfs die ligte sprong van ‘n jakkals die muur sal laat omval. Ek is seker sy boesemvriende het lekker gelag, maar my advies aan Tobija sou wees om nie nou al sy werk op te gee vir ‘n werk as komediant nie!

Kom ons kyk na ander bronne van ontmoediging:

2) Fors (Dreigemente): 7-8

Hierdie boelies was gedetermineerd om verder te gaan as net spot; hulle gebruik magsvertoon. Ons is nie seker of dit net ‘n magspel was en of hulle regtig planne gemaak het om aan te val nie. Wat ons egter wel weet, is dat daar reg rondom Jerusalem vyande was.

3) Uitbranding: 10-12 

Soos wat ons bewus raak van al die opwinding in hoofstuk 2, en van almal se verbintenis tot harde werk in hoofstuk 3, sien ons die realitiet van die situasie in hoofstuk 4. Een van die dinge wat waar is in enige werk wat ons vir God onderneem, is dat ons naïef is as ons dink dat alles altyd voor die wind sal gaan. Die bediening is soms harde werk met baie frustrasie. God se mense kan maklik uitgebrand raak as ons toelaat dat die natuurlike brooshede van ons menslike natuur sterker na vore kom as ons daaglikse vertroue op God.

Let op die dinge wat ons sien gebeur in verse 10-12:

A. Uitputting

“Die draers se kragte gee in.” Weereens is dit ‘n realiteit. Romeine 15:4-5 is hier vir ons ‘n riglyn. As hierdie projek vir ons opgeteken was asof hulle dit afgehandel het sonder terugslae of probleme, sou ons in die versoeking gewees het om dit as onrealisties af te maak – juis omdat ons weet dat daar met enige projek probleme opduik. Maar die Woord is geskryf vir ons gewone mense om te leer hoe om gehoorsaam aan God te leef in werklike-lewe situasies, selfs al is ons doodmoeg.

B. Frustrasie

“Ons gaan dit nie regkry om die muur klaar te bou nie.” Ek wonder of die dinge wat hulle Sanballat hoor sê het, begin trek het om so ‘n lafhartige effek op hulle te hê, soos juis bedoel deur Satan en sy lakei. By die halfpadmerk het hulle moed begin sak. Baie van hulle het die glas gesien as half-leeg! Dit is vir ons so maklik om op die negatiewe te fokus. Dit is so maklik vir ons om op ons swakhede te fokus eerder as op God se krag! Dit is al gesê dat, in die kerk se geskiedenis, pessimisme ‘n groter struikelblok was om die werk van God te doen as ateïsme! Sou Nehemia se bouers swig onder die druk van negatiwiteit?

Die Bybel beskryf Dawid as ‘n “man na God se hart.” Dawid was ‘n man wat diep in die moeilikheid was by God; hy het ‘n paar ernstige sondes gepleeg. En ten spyte daarvan beskryf die Bybel hom in baie positiewe terme. Hoekom? Ek’s bevrees dat daar meer redes is as wat ons hier kan uitlig, maar ek sal een noem: ek glo dat hy ‘n man was wat redelik konstant God se krag belangriker geag het as sy swakhede. Dit was tog duidelik die geval toe hy daai monster van ‘n Goliat aangevat het!  Dwarsdeur sy lewe het hy God se ongelooflike vermoë verstaan.

Die mense van Jerusalem was moeg en gefrustreerd. Wat sou nou gebeur? Sou hulle huis toe gaan en sê, ”Wel, ons het probeer – maar die werk was vir ons te groot. Ons kon dit net nie doen nie!” “Op die vlakte van aarseling verblyk die bene van talle miljoene wat, op die rand van oorwinning, gaan sit het, en al sittende, gesterf het.”

C. Vrees

Hulle was nie net doodmoeg met ‘n groeiende twyfel in hul vermoë nie, maar wat meer is, is dat hulle angstig begin raak het. Na aanleiding van verse 11-12 het die Judeërs wat naby die vyand gewoon het, keer op keer die mense van Jerusalem teen hulle gewaarsku. Dit het hulle bang gemaak. Nie alleen kon die werkers mense in militêre uniforms met vyandige intensies sien nie, maar daar het selfs van hulle eie families na hulle in Jerusalem gekom en gesê, “Hulle gaan ons en julle aanval. Julle beter huis toe gaan om julleself en julle families te beskerm!”

Vrees is verlammend, maar vrees is ook aansteeklik! En daar was genoeg daarvan om die vordering aan die bouwerk van die muur te bedreig. ‘n Brousel van uitputting, frustrasie en vrees is genoeg om enige projek in die wiele te ry!

Reaksies op Ontmoediging:

Nehemia staan voor die grootste toets van sy leierskap; indien hy faal om beslissend, wys en effektief op te tree, mag hy dalk die titel van goewerneur behou, maar sy leierskap oor die mense sou sneuwel; die muur sou nie herbou word nie; en die glorie van God sou daaronder lei. Maar wat hy toe doen, grens aan geniale leierskap!

1) Gebed: 4-5.9a

Dit sou op ‘n ramp afstuur as daar niks gedoen word nie, maar Nehemia, soos ons teen hierdie tyd kan verwag, begin sy reaksie op sy knieë! Hy roep God op tot vergelding! Daar is ‘n brutale eerlikheid in sy gebed, soveel so dat jy verstom staan daardeur. In die algemeen, in die lig van die kruis en ons verstaan van God se begeerte dat alle mense na hom toe moet kom, bid ons nie so nie – en ek is nie so seker dat ons verkeerd is nie. Terselfdertyd is ek nie so seker of Nehemia verkeerd was om so te bid nie; juis omdat hy gedink het dat hierdie mense God se werk teenstaan. Hulle het nie alleen die planne om die muur te herbou, teengestaan nie, maar hulle het God teengestaan, en dit het in Nehemia ‘n verontwaardiging wakker gemaak wat gewortel was in sy vurige begeerte om God te verheerlik. 

Lewis merk op dat, “die afwesigheid van woede is ‘n onrusbarende simptoom en die teenwoordigheid van verontwaardiging mag goed wees. Want as ons kyk na die beledigings vind ons dat die Judeërs kwaad is, nie alleen omdat hierdie dinge aan hulle gedoen is nie, maar omdat dit duidelik verkeerd is, en haatdraend is teenoor God sowel as teenoor die slagoffer.”

Nehemia gaan dus na God met sy woede; hierdie mense probeer om God se mense in God se werk te ontmoedig en Nehemia reken dus dat dit God se probleem is! Dit is goeie raad en dit is presies wat Nehemia doen.

Hy bid weer voor hy tot aksie oorgaan in ver 9; dit is duidelik dat Nehemia die belangrike belans tussen bid en beplan verstaan. Let op die volgende twee dinge: een, Nehemia besef dat hy moet doen wat hy kan, maar dat hy God moet toelaat om te werk waar net God kan. Twee – dwarsdeur die boek is daar ‘n konstante volgorde: ons het gebid, en toe het ons ...”

2) Volharding: 6,15

Let op die volgende belangrike verse: “die mense se hart was in die werk.” Ja, hulle is sielkundig aangeval deur meedoënlose bespotting; hulle liggame moes fisies die effek van uitputting hanteer. Vrees het speletjies met hulle gemoedere gespeel, en hulle het gestoei met die grootsheid van die taak. Maar hulle hart was in die werk! Waarvoor het jy ‘n hart? Daar is mense wat ‘n hart het om te kritiseer, te verdoem en te kla; ‘n vriend het my eenkeer vertel van ‘n vrou (‘n lid van sy gemeente) wat hom in sy kantoor vertel het dat sy die spirituele gawe het om te kritiseer! Sy mag dalk ‘n gawe daarvoor hê, maar dit was nie ‘n spirituele gawe nie! Wanneer Derek Kidner praat oor die kontras tussen die kritici Sanballat, Tobija en hul vriende, en die werkers, sê hy dat die kritici “kom klein en skerp voor, verdwerg deur die geloof, eenheid, en energie van die werkers!”

Vers 6 sê, “Die mense se hart was in die werk.” Vers 15 sê,”ons kon almal teruggaan muur toe, elkeen na sy werk toe.” Vers 21 sê:” Ons het met die werk aangegaan ... van dagbreek af tot die sterre uitgekom het.” Uitvaltyd sou normaalweg sonsondergang wees, maar hulle het tot later gewerk; hulle het ‘n begeerte gehad om die werk af te handel! Daar was ‘n dringendheid om te werk. ‘n Bekende ou Halleluja lied wat lui: ”Werk want die nag kom nader”, herinner ons aan die dringendheid van God se werk. Ons het ‘n ewigheid voor ons om te rus! ‘n Ou Engelse gesegde lui: “Only one life, ’twill soon be past; only what’s done for Christ will last!”

Het ontmoediging hulle in die gesig gestaar? Ja. Maar hulle het in vasberade volharding ‘n deel van die antwoord gevind. Hierdie tema strek dwarsdeur die boek – en die mense het daarby gehou. Jare gelede het ek iets gelees wat Calvin Coolidge geskryf het. Hy het gesê: ”Hang aan. Niks kan die plek inneem van volharding nie. Nie talent nie. En niks is meer algemeen as onsuksesvolle mense met talent nie. Nie genialiteit nie. Onbekroonde genialitiet is omtrent ‘n spreuk. Opvoeding ook nie. Die wêreld is vol opgevoede verstotelinge. Volharding en deursettingsvermoë alleen is die oorweldigende mag!”

3) Beplanning: 13, 16-20

Nehemia het die bekommernisse en vrese van die mense in ag geneem; hy het hulle nie in die ding in geboelie nie. Nehemia het deeglik beplan aan die ontplooiing van sy mense. Hiermee saam het hy sy magte so geposisioneer dat hulle sigbaar was by die mees kwesbare plekke by die muur; ‘n sisteem daargestel om die mense bymekaar te maak in geval van ‘n aanval; en die mense in ‘n mag georganiseer wat paraat was. Nehemia het vertroue ingeboesem omdat hy so gesteld was op deeglike beplanning en organisering. Dit het God behaag dat Nehemia sy tyd geneem het om dinge goed georganiseerd te doen.

4) Positiewe Versterking: 14

1.  “Dink aan die Here” (Remember the Lord). Verskeie operasionele bewegings is al volgehou deur die herenigende uitroep van “Onthou!” In die Spaans-Amerikaanse oorlog was dit “Onthou die Maine!” In die Eerste Wêreldoorlog was dit ”Onthou die Lusitania!” In Texas was dit “Onthou die Alamo!” In die Tweede Wêreldoorlog was dit “Onthou Pearl Harbor!” Maar in al die gevalle onthou hulle hoe hulle verslaan is; hier is dit: ”Onthou die Here” wat die Gewer is van oorwinning. Sal die werkers ooit vir God vergeet? Sal ons? In die oombliklike van ‘n moeilike situasie miskien, ja!
2. In 2 Tim 2 het Paulus by Timoteus aangedring om vir Jesus Christus te onthou. Nehemia het deurgaans vir God onthou, en hy het van sy werkers verwag om dieselfde te doen; God is die Een wat aan ons oorwinning kan skenk. Ons kan vasgevang word in situasies in die lewe sowel as in die bediening waar dit raadsaam is om die stelling te onthou, nl. “Dink aan die Here!”

3. “Veg” is Nehemia se tweede opdrag aan sy mense. Hy moedig hulle aan om, indien nodig, te veg vir hulle geliefdes. Hierdie is elemente van ‘n geveg waarby ons vandag betrokke is in ons kultuur, en ons as gelowiges moet waak teen kulturele oorgawe. Ek sê dat ons moet waak daarteen; ek is bevrees dat ons reeds baie prysgegee het.

5) Paraatheid: 9b, 21-23

Die werkers was tegelykertyd gewapen met bougereedskap sowel as wapens. Spurgeon het sy tydskrif The Sword and the Trowel genoem na aanleiding van Nehemia 4 waar ons lees van “’n geveg teen sonde en arbeid vir God”. Hierdie mense was so ernstig oor hulle paraatheid dat hulle selfs nie hulle klere uitgetrek het nie. Die bouers en hulle handlangers was as individue, maar ook as maatskappy, gereed vir werk sowel as vir oorlog.

Ons kan vir ‘n lang tyd hierby stilstaan, maar ek gaan nie. Ek wil dit tog noem dat daar plek is vir balans tussen die twee belange in die bou van God se kerk. Ons moet soms aanvallend optree en bou – en terselfdertyd word ons deur God opgeroep om te verdedig. Paulus doen ‘n beroep op ons om die hele “wapenrusting van God” op te neem, waarvan die meeste vir verdediging is; om die waarheid te sê, die enigste duidelike aanvallende wapen is die Swaard van die Gees, oftewel die Woord van God! Jesus noem ons die “sout van die aarde”, en ons moet onthou dat in die ou dae was een van diete speel in die stryd teen die bose, en, nou meer as ooit tevore, kan ons ‘n positiewe verskil maak in ‘n siek samelewing.

Two frogs fell into a deep cream bowl,

One was an optimistic soul;

But the other took the gloomy view,

“We shall drown, he cried, without more ado.

So with a last despairing cry,He flung up his legs and said, “Good bye!”

Quoth the other frog with a merry grin,

“I can’t get out, but I won’t give in!

I’ll just swim round ‘til my strength is spent,

Then I will die the more content.”

Bravely he swam ‘til it would seem

His struggle began to churn the cream.

On the top of the butter at last he stopped,

And out of the bowl he gaily hopped.

What of the moral? ‘Tis easily found:

“If you can’t hop out, keep swimming round!”  
Week 6:  Een Heilige Passie
Nehemia 6:1-14
Die gevaar van Afleiding

Ek het onlangs die volgende epos ontvang: “Neem kennis:

1. Groot maatskappye doen nie besigheid deur kettingbriewe nie en daar is geen rekenaarprogramme wat kan kontroleer hoeveel e-posse aangestuur word nie, wat nog te sê deur wie. Bill Gates gaan nie vir jou $1 000 gee nie en Disney gaan ook nie vir jou ‘n gratis vakansie gee nie.

2. Proctor en Gamble is nie deel van ‘n duiwelse kultus nie en hulle logo is nie satanies nie.

3. The Gap gee nie gratis klere weg nie. Jy kan ontspan; jy hoef nie die boodskap aan te stuur “net vir ingeval dit waar is” nie.

4. Daar is nie ‘n nier-steel-sindikaat in New Orleans nie. Niemand gaan wakker word in ‘n bad vol ys nie, selfs nie as ‘n vriend van ‘n vriend gesweer het dat dit met sy neef gebeur het nie. Die Nasionale Nier Organisasie het herhaaldelik versoek dat werklike slagoffers na vore moet kom om hul storie te vertel. Niemand het nie. Ook nie jou vriend se neef nie.

5. Neiman Marcus verkoop nie regtig ‘n $200 koekieresep nie. En selfs al sou hulle, het ons dit reeds almal. En selfs al sou ons dit nie hê nie, kan ons maklik ‘n kopie kry op die internet.

6. Craig Shergold (of enige ander naam) van Engeland is nie sterwend aan kanker of van enigiets anders nie, en hy sal graag wil hê dat mense moet ophou om boodskappe vir hom te stuur. Hy is ook nie meer ‘n “klein seuntjie” nie.

7. As jy een van daardie mense is wat enigiets aanstuur wat “belowe” dat iets sleg met jou sal gebeur “as jy dit nie doen nie”, sal iets sleg wel met jou gebeur as ek jou ooit in ‘n donker steeg kry!

Laastens: bloot omdat iemand in ‘n boodskap, vier geslagte vantevore, gesê het dat hulle dit “gekontroleer het en dit is wettig”, maak nog nie die boodskap waar nie.”
Dan eindig dit nog met die waarskuwing: “kopieer, plak en stuur dit na almal wat jy ken of die program wat ek op jou hardeskyf gelaai het sal, terwyl jy hierdie e-pos lees, jou CD-ROM oopmaak en jou op jou kop slaan!”
Nehemia word steeds nie met rus gelaat deur sy teisteraars nie (hoofstuk 6) Die muur is nou voltooi; al wat nog gedoen moet word is om die hekke op te sit. Sanballat, Tobija en Geshem raak nou desperaat en gebruik onder andere gerugte in ‘n poging om Nehemia te stop. Teen dié tyd weet ons egter al wat gaan gebeur! En tog vind ons hier duidelike riglyne rakende die hantering van die bedreiging van (aandag)afleiding van die dinge wat God ons oproep om te doen.

Afleidingsgevare wat Nehemia moes hanteer:

Kom ons kyk in die Bybel:

‘n Komplot om te ontvoer/vermoor - :1-4

Die vyande was nou desperaat. En hulle het steeds bly hoop dat die projek gestop kon word, of dan ten minste dat Nehemia se leierskap oneffektief gemaak kon word. Die hang van die deure - die werk wat nog gedoen moes word - was ‘n moeilike taak. Hierdie deur moes volgens presiese spesifikasies gemaak word en swaar steiers moes opgesit word. Die werk was nog nie afgehandel nie; daar was steeds tyd om die werk te stop, ten minste gedeeltelik.

En so maak hulle ‘n toespraak wat lyk na ‘n politieke skikking: “Nehemia, daar is geen sin in om te maak asof ons nie gekant was teen jou projek nie – ons was. Maar jy het geslaag ten spyte van ons, en nou is daar geen sin meer in om jou te opponeer nie. Ons sal maar met mekaar moet saamleef. Kom ons ontmoet vir ‘n spitskonferensie.” Dit mag redelik geklink het – maar Nehemia het deur dit alles gesien. Hy het hulle intensies verstaan: “om my by te kom!” Hy het geweet dat die Onolaagte, wat ‘n volle dagreis vanaf Jerusalem was, op die grens tussen Samaria en Asdod geleë was (en Jerusalem was omring deur vyande). Hulle kon maklik geweld teen hom beplan en dit dan afmaak as ‘n ongeluk.

‘n Kwaadwillige komplot - :5-9  
Ons lees in verse 5-9 hoe hulle ‘n komplot smee om karaktermoord te pleeg. Nadat Nehemia vier keer die versoek in hulle briewe geweier het, word ‘n vyfde, onverseëlde brief gestuur. Gevolglik het almal toegang gehad tot die valse beskuldigings teen Nehemia. In hierdie verse kry ons die sogenaamde bevestiging van die gerug met die woorde “en Gesem bevestig dit”. Dit is soortgelyk aan die e-pos wat lees “ons het die woorde gekontroleer en sweer dit is waar!”  ‘n Belangrike bron wat veronderstel is om geloofwaardig te wees, word aangehaal om die beskuldiging stukrag te gee.

Mense is geneig om die ergste te glo! Ek dink dat dit veral betrekking het op mense in leiersposisies, soos Nehemia. Leiers word geblameer vir die goed wat hulle nie doen nie, en gekritiseer vir die goed wat hulle wel doen! Ons sien vandag in ons samelewing dat mense verkeerd aangehaal en misverstaan word, en selde die geleentheid kry om sake reg te stel. Mense het allerande redes om dit te doen. Dit gebeur tot soms met mense wat goed bedoel! 

Nou, die eerste ding waaraan ons dink rakende die gevolge van die verspreiding van die gerug, is dat die werkers gaan begin wonder oor Nehemia se leierskapsintensies. In die geval van Nehemia, kon hierdie gerug selfs meer vernietigende gevolge gehad het omdat hierdie vals beskuldigings kon uitkom by Artasasta, die heidense koning wat vir Nehemia magtiging gegee het om te herbou. Indien die koning hulle sou glo, kon Nehemia teruggestuur word na Persië waar hy onthoof kon word! Hierdie gerug-verspreiding was ‘n ernstige saak – soos dit altyd is!

‘n Komplot om te diskrediteer -: 10-14

Semaja is oënskynlik ‘n profeet van God, maar hy is deur Nehemia se vyande omgekoop om hulle lafhartige werk te doen. Dit is moeilik om die gevaar van Semanja se voorstel te verstaan sonder om kennis te hê van die Ou Testamentiese wette. In Numeri 18:7 lees ons dat slegs priesters in dié deel van die tempel kon kom waar Semanja vir Nehemia wou neem. Wat hy dus voorgestel het, is dat hulle die huis van God misbruik, of ten minste, met toe deure en geen getuies, kon Semanja ‘n klag lê dat Nehemia die verbode area betree het. Indien die mense van Jerusalem wysgemaak kon word dat Nehemia, ‘n uitlander, gevoelloos genoeg is om God so te laster, sou sy leierskap sneuwel.

Indien Nehemia se vyande nie die werk tot dusver kon stop nie, sou hulle Nehemia en sy mense se aandag aflei met ‘n reeks slinkse planne. Ek het afgekom op ‘n wonderlike lys van aandagafleiers (vesteuring van fokus) wat die kerk in die gesig staar – en dat ons deur die genade van God as kerk daarteen moet stry soos wat ons die volgende hoofstuk in die verhaal van God se kerk skryf.

Aandagafleiers (distracting dangers) wat die kerk in die gesig staar:

Ek het onlangs te hore gekom van ‘n lys van gevare wat die kerk se aandag kan aflei, wat so goed, en van toepassing, is dat ek dit met julle gaan deel. Ek het, in kerke waar ekself betrokke is, asook in nabygeleë kerke, gesien dat hierdie issues die gereedskap in Satan se hand word waarmee hy die kerk se aandag aflei van die eintlike taak waartoe God haar geroep het.

Moenie waag nie
“Ons het dit nog nooit so gedoen nie!”

Dit is die beroemde laaste woorde van ‘n sterwende kerk! Kerke se aandag word afgelei om die dinge te doen wat God van hulle verwag wanneer hulle vashou aan die metodes van die verlede en verandering vrees. In die Psalms sê God ”Sing vir my ‘n nuwe lied!”, en ek lei daaruit af dat elke generasie Christene ‘n vars manier, wat hulle pas, moet vind om effektief aan God eer te bewys. Onthou die man van Issachar, wat beskryf is as die man wat die tyd geken het en verstaan het wat Israel moet doen. Tye verander, en so ook metodes; ons kan nie van stryk gebring word deur vrees vir die onbekende nie.

Aanvaar ons 

Die begeerte om gesien te word as iemand met wêreldwysheid.

Ek verwys hier na wat met kerke en denominasies gebeur as hulle besluit dat die Bybel en sy leringe nie so belangrik is as die goedkeuring van die gemeenskap nie. Ons sien dat kerke en denominasies God se Woord oorboord gooi om in die mode en in lyn met die norme van die samelewing te wees.

Lekker, gemaklike ou oortrui 

“Raak gewoond daaraan”; sonder om God ruimte te laat om te werk.

Hierdie houding wat die kerk teister is familie van die “Moenie waag nie” siekte, maar is tog ‘n bietjie anders. Dit is waar ons gemaklik raak, nie met uitgediende metodes nie, maar met ons persoonlike vlak van spirituele toewyding. Ons Christelike ervarings pas ons soos ‘n gerieflike ou oortrui; dit hou ons warm en gerieflik en pas ons so lekker dat dit vir ons sekuriteit gee in ons bepaalde situasies. Ons vergelyk ons met onsself en vind dat ons “pas” in ons gegewe vlak van spirituele groei. Ons dink nie daaraan om radikaal-toegewyd aan God te wees nie. Ons hou daarvan om ons eie godsdienstige ding te doen, om daardie boks so een keer ‘n week oop te maak en dan weer aan te gaan. Deur dit te doen word ons aandag afgelei van daardie stil, rustige stem van God wat ons wink na ‘n meer intieme en ware kameraadskap met hom.

Hou net die deure oop

“Ons mik na niks, en ons tref dit akkuraat!”

Dit is ‘n kerk waarvan die fokus al so versteur is dat hulle geen idee het waarom hulle bestaan nie – hulle voortbestaan is niks meer as die verpligting om hul deure oop te hou nie. ‘n Kerk met hierdie kwaal vrees die “hoekom” vraag. ”Hoekom is ons kerk hier?” Baie kerke het al vergeet hoekom hulle in die eerste plek bestaan, daarom word hulle energie gekanaliseer in die rigting van wat dit neem om dit vir nog ‘n week te doen. Eerlik gesien, sal die saak van Christus ‘n goeie hupstoot kry as hierdie kerke weer kan fokus op hulle doel – anders kan hulle maar hul deure sluit!

Al die ander doen dit 

“Ons mag dink dat ons moet byhou by daai en daai kerk ...” Maar die gevaar lê daarin dat juis dít ‘n mens se struikelblok kan word. Jou swakplek. Juis dít kan jou beroof van jou eintlike doel. God roep elke kerk/gemeente tot iets uniek in hierdie wêreld. En dít moet ‘n mens ontdek. 

Terwyl ons God loof vir die sukses van sommige van die denominasies, en terwyl ons met wysheid van hulle kan leer, kan ons nie verwag om ‘n kerk te hê wat God tevrede stel bloot deur ander na te boots nie.

Relevansie ten alle koste

Vervalsing van die waarheid om nuwe neigings te akkommodeer.

Hierdie risiko is verwant aan die “Aanvaar ons Wêreld”-siekte, maar hierdie een is besonder gevaarlik omdat dit nie tot die uiterste gaan om liberale teologie te verkondig nie. Hulle hou eerder by ‘n baie konserwatiewe, evangeliese leerstelling, waarmee hulle dan geloofwaardig wil wees. Maar as die tyre die teer slaan en beslissende uitsprake wat sterk oortuigings verg, gemaak moet word, dan sak hulle uit. Dit veroorsaak dat ons ons geloofsoortuigings net uitleef tot by die punt waar ons moeilike besluite moet neem - dan retireer ons, bang om ander mense in die gesig te vat. Dit bring ons by ons laaste kwaal:

Hou my tevrede

Om almal “hier en gelukkig” te hou, word ons eerste prioriteit. Mense begin sien hulle kerk as ‘n plek wat veronderstel is om na hulle grille en giere om te sien. Uit vrees daarvoor om mense te verloor (waarvan geen dominee hou nie, maar wat sommiges sien as die slegste ding wat met die kerk kan gebeur) probeer hulle elke behoefte van elke persoon bevredig. Ons hardloop rond en smeer salf op elke seerplek en loop op eiers uit vrees dat ons sal aanstoot gee; ons behandel mense soos babas, asof hulle onophoudelike versorging nodig het. Om met die wêreld kompromieë aan te gaan, is ‘n onbewustelike ding - kompromieë met mekaar is dikwels die manier hoe liefde homself uitwerk in ‘n gemeenskap van gelowiges. Maar die slegste ding is nie om iemand anders te mishaag nie; die slegste ding wat ons kan doen is om vir God te mishaag!

Al hierdie dinge is bedreigings wat ons aandag aflei van dit waartoe God ons geroep het. Laat ons nou die volgende belangrike vraag beantwoord.

Hoe het Nehemia die probleme benader – En hoe moet ons dit dus doen:    

Hy het aanhou werk!   

Hy het sy antwoord daar reg voor hom gehad; toe hulle hom vra om hulle by die Ono-laagte te ontmoet, was sy antwoord eenvoudig: “O nee!”

Sy Prioriteite was reg.   

“Wat ons hier doen, is ‘n groot werk, want dit is God se werk!” Daar is ‘n hele komp goed wat dreig om Nehemia, en ons, aandag af te lei, maar sy prioriteit was om die werk wat God aan hom opgelê het, klaar te maak tot eer van God, en daarop het hy gefokus. J.I. Packer skryf dat ‘n sleutelelement van leierskap is om jou prioriteite reg te hou. Net soos wat geen teoretiese kennis ‘n golfspeler sal help om sy oog op die bal te hou nie, sal geen hoeveelheid wysheid ‘n leier maak as hy nie gefokus bly op sy prioriteite nie!

Sy onderskeidingsvermoë was skerp. 

In vers 2 lees ons dat hy verstaan het dat hulle werklike motief was om hom seer te maak, en sodoende ‘n einde te bring aan sy leierskap en werk. Hoe hy dit geweet het, is nie seker nie, maar ek dink dat hy die ouens goed genoeg geken het om te weet van watter stoffasie hulle gemaak is - ‘n jakkals verander van haar maar nie van snaar. Hy het vermoed dat dit ‘n lokval was, want sy God-gegewe onderskeidingsvermoë was skerp.

Sy reaksie was moedig. 

Sommige van hierdie dreigemente was vreesaanjaend, maar Nehemia het hom nie van stryk laat bring nie. Onthou hoe hy, in hoofstuk 2, gesê het dat hy bang was toe hy voor koning Artasasta moes staan? Dit was ‘n maak-of-breek oomblik vir hom; toe die koning hom vra wat verkeerd is, kon hy gesê het, “Ag nee wat, niks nie koning. Ek’s reg!” Maar hy het nie. Al was hy bang, het hy gebid en voortgegaan met dit wat hy beplan het. Hy het moedig opgetree ten spyte van sy vrees, en dit het hom bemagtig om dit weer en weer te doen. Die belangrike ding in die hantering van vrees is nie hoe jy voel wanneer jy iets vrees nie, maar hoe jy daarop reageer. Nehemia het moed gehad.

Hy het God vir krag gevra! 

Ons lees dit in vers 9. Hy het geweet dat hy dit nie alleen kon doen nie. Hy het vir God vir krag gevra sodat die dreigemente nie sy aandag aflei nie.

Hy het op God vertrou om hom te verdedig!  

Ons sien dit in sy laaste gebed in vers 14; die konstante tema: vra vir God om die mense wat teen die werk gekant is, te oordeel.

Ons as kerk kan uit hierdie verhaal ‘n les leer, want ons staar ook baie dinge in die gesig wat ons aandag aflei. Maar ons kan dit nie waag nie om toe te laat dat ons fokus verskuif van God se doel met ons as individue, maar ook met ons as kerk.

In Chicago het ‘n jeugpastoor ‘n groep tieners na Florida se strand geneem vir evangelisering. Maar sy vrees, natuurlik, was aandagafleiding. So, om die tieners taakgerig te hou, het hy uit twee stukkies hout ‘n kruis saamgeflans.Voordat hulle op die bus geklim het, het hy aan hulle verduidelik dat hulle hierdie kruis oral met hulle sou saamneem: na restourante, strand toe en saans na hul kamers. Aan die begin was dit ‘n vreemde ding; om die kruis oral saam te sleep, was selfs ‘n bietjie van ‘n verleentheid. Gou egter, het dit vir hulle ‘n soort identifikasie geword, ‘n stil herinnering aan wie hulle was en hoekom hulle daar is. Die aand voor hulle moes huis toe gaan, het die jeugpastoor aan elke tiener twee spykers gegee en verduidelik dat, indien hulle hul lewe lank toegewyd aan Christus wil leef, hulle een spyker in die kruis moet slaan en die ander een bêre. 15 jaar later het een van die tieners, nou ‘n makelaar, die pastoor gebel en hom vertel dat hy steeds die spyker het – en dat dit hom herinner dat, wat ook al sy fokus wil versteur, die basis van sy lewe sy toewyding aan Jesus is. Hou aan werk, Christen; vertrou God. Hou aan om sy eer voorop te stel. Moenie dat jou aandag afgelei word nie, maar fokus op die kruis!                                                                                   

